АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2018 ОНЫ 2-Р САРД ХИЙЖ ГҮЙЦЭТГЭСЭН
                                                        АЖЛЫН МЭДЭЭЛЭЛ 
2018.02.23.                                                                                                         Зуунмод.
Аймгийн ИТХ-ын Тэргүүлэгчид,  Ажлын албанаас 2018 оны 02 дугаар сард  дараах ажлуудыг зохион байгууллаа. Үүнд:
Аймгийн ИТХ-ын VIII-р хуралдааныг 2018 оны 02 дугаар сарын 06-ны өдөр, Тэргүүлэгчдийн III- р хуралдааныг 2-р сарын 22-ны өдөр, ээлжит бус хуралдааныг 02 дугаар сарын 05-ны өдөр тус тус зохион байгуулав.
- Аймгийн ИТХ-ын VIII-р Хуралдаанаар:
1. Аймгийн Засаг даргын үйл ажиллагааны хөтөлбөрийн хэрэгжилтийн явц, эдийн засаг, нийгмийг 2017 онд хөгжүүлэх үндсэн хэрэгжилтийн тухай аймгийн Засаг дарга Ж.Батжаргалын мэдээлэл, хэрэгжилтүүдэд Хурлын Хороодоос хийсэн дүгнэлт, Төлөөлөгчдөөс гаргасан саналыг хэлэлцээд аймгийн хөгжлийг хангах, бүтээн байгуулалтын ажилд гадаад, дотоодын хөрөнгө оруулагч, хувийн хэвшлийн аж ахуйн нэгж, иргэдийн оролцоог нэмэгдүүлэхийн тулд 27 сум, 21 төсөвт байгууллагад Төслийн багийг байгуулан ажиллуулж гадаад, дотоодын хөрөнгө оруулалтаар 194 төсөлд 2269 сая төгрөгийн дэмжлэг авч ажилласан бөгөөд үйлдвэрлэл, үйлчилгээ эрхэлдэг аж ахуйн нэгжүүдэд нутгийн удирдлагын байгууллагаас үзүүлэх дэмжлэгийг өргөжүүлэх зорилгоор “Аймаг хөгжүүлэх сан”-гийн эх үүсвэрийг 600 сая төгрөгөөр нэмэгдүүлж 14 төсөлд 630.0 сая төгрөгийн, Сум хөгжүүлэх сангаас 425 төсөлд 2340.0 сая төгрөгийн, Жижиг дунд үйлдвэрлэл хөгжүүлэх сангаас 2 төсөлд 40.0 сая төгрөгийн, Хөдөлмөр эрхлэлтийг дэмжих сангаас 237 төсөлд 1151.0 сая төгрөгийн, бусад эх үүсвэрээс 216 төсөлд 5275.3 сая төгрөгийн, нийт 894 төсөлд 9436.3 сая төгрөгийн зээл олгож, 20 үйлдвэр шинээр байгуулж, 1381 шинэ ажлын байр, 13307 түр ажлын байр бий болгож, 1006 иргэнийг ажилд зуучлан хөдөлмөр эрхлэлтийн түвшинг 2 пунктээр нэмэгдүүлсэн байна. Ийнхүү иргэдийн ая тухтай амьдрах орчин нөхцлийг сайжруулж 2017 онд улс, орон нутаг, төсөл хөтөлбөр, хувийн хөрөнгө оруулалтаар нийтдээ 49.2 тэрбум төгрөгийн бүтээн байгуулалт, хөрөнгө оруулалтын ажил хийж гүйцэтгэсэн зэрэг аймгийн Засаг даргын 2016-2020 оны үйл ажиллагааны хөтөлбөрийн 2017 онд  хэрэгжүүлэх арга хэмжээний төлөвлөгөөний хэрэгжилт 90.03 хувийн биелэлттэй байх тул “ҮР ДҮНТЭЙ”, аймгийн эдийн засаг, нийгмийг 2017 онд хөгжүүлэх Үндсэн чиглэл 90.45 хувийн биелэлттэй байх тул “ҮР ДҮНТЭЙ” дүнтэй гэж тус тус дүгнэн Хуралдааны 01, 02 дугаар  тогтоолуудыг батлав.
2. Аймгийн иргэдийн Төлөөлөгчдийн Хуралд өргөн мэдүүлсэн Газрын харилцааны талаар 2017 онд хийх ажлын чиглэлийн хэрэгжилт, 2018 онд хийх ажлын чиглэлийн төсөл, энэ талаар аймгийн Засаг дарга Ж.Батжаргалын хийсэн мэдээлэл, хэрэгжилт, төсөлд Хурлын Байгаль орчин, хөдөөгийн хөгжлийн хорооноос хийсэн дүгнэлтийг хэлэлцээд Аймгийн газар зохион байгуулалтын төлөвлөгөөнд 2017 онд тусгагдсан газрыг  зүй зохистой, оновчтой ашиглах, хамгаалах, нөхөн сэргээх ажлыг Газрын тухай болон холбогдох бусад хууль тогтоомжид нийцүүлэн зохион байгуулж хэрэгжүүлсэн байна. 
[bookmark: _GoBack]Сумдын 2017 оны газар зохион байгуулалтын төлөвлөгөөний хэрэгжилтийг нэгтгэн иргэн, аж ахуйн нэгж байгууллагад  дуудлага  худалдаа, төсөл сонгон шалгаруулалтаар эзэмшүүлэх болон иргэдэд гэр бүлийн хэрэгцээний зориулалтаар үнэгүй өмчлүүлэх газрын хэмжээ байршлыг байгууллагын цахим хуудас, дотоод дэлгэцээр иргэдэд сурталчилж сумдад нээлттэй хаалганы өдөрлөг, “Газраа өмчилье ирээдүйдээ хөрөнгө оруулалт хийцгээе” аяныг зохион байгуулан ажилласан бөгөөд аймгийн хэмжээнд 2017 онд 29979  иргэнд  3292,2 га газар өмчлүүлэхээр төлөвлөснөөс 9164 иргэнд 1341,52 га газрыг өмчлүүлж  өссөн дүнгээр 51948 иргэн 9670,08 га газрыг өмчилж авсны дотор аймгийн харьяат 42573 иргэн 7910,95 га газар өмчилж авсан нь аймгийн нийт иргэдийн 45.1 хувийг эзэлж байна. 
	Бүх суманд Газрын кадастрын мэдээллийн сангийн Лэнд менежер програм хангамжийг нэвтрүүлж, газрын кадастрын мэдээллийн өгөгдлийг засварлах, геодезийн солбицол, өндөр, тусгагийн нэгдсэн тогтолцоонд шилжүүлэх, нэгж талбарын хувийн хэргийг шинэчлэн бүрдүүлэх үйл ажиллагааг хэвшүүлэн 2017 оны газрын төлбөрийн төлөвлөгөөг 103,5 хувиар биелүүлэн 1968.7 сая төгрөгийг аймгийн төсөвт төвлөрүүлсний 260.2 сая төгрөг нь газрын дуудлага худалдааны орлого оруулсан зэрэг ажлууд хийгдсэн тул аймгийн газрын харилцааны талаар 2017 онд  хийх ажлын зорилтууд 89,1 хувийн биелэсэн байх тул “ТОДОРХОЙ ҮР ДҮНД ХҮРСЭН” гэж дүгнэн Аймгийн газрын харилцааны талаар 2018 онд хийх ажлын чиглэл”-ийг хавсралтын ёсоор батлан хуралдааны 03 дугаар тогтоолыг батлав.
3. Аймгийн Засаг дарга Ж.Батжаргалын орон нутгийн төсвийн шилжих үлдэгдлийн жагсаалт батлуулах тухай мэдээлэл, өргөн мэдүүлсэн төсөл, түүнд Хурлын Эдийн засаг, төсөв санхүү өмчийн бодлогын хорооноос хийсэн дүгнэлтийг хэлэлцээд аймгийн төсвөөс 2017 оны төсвийн жилд зарцуулах зарлагын хэмжээг 70925767.6 мянган төгрөгөөр тогтоон аймгийн төсвийн хөрөнгөөр 2018 оны төсвийн жилд санхүүжүүлэх хөрөнгө оруулалт   / барилга байгууламж, их засвар тоног төхөөрөмж /-ын зардлын хэмжээг 6129226.1 мянган төгрөгөөр батлан  хуралдааны 04 дүгээр  тогтоолыг батлан гаргав.
4. Аймгийн нутаг дэвсгэрт согтууруулах ундаа худалдах, түүгээр үйлчлэх, зөвшөөрөл олгох, хяналт тавих журмын төсөл боловсруулсан тухай аймгийн Засаг дарга Ж.Батжаргалын мэдээлэл, өргөн мэдүүлсэн төсөл, түүнд Хурлын Нутгийн удирдлага хууль хяналт гадаад харилцааны хорооноос хийсэн дүгнэлтийг хэлэлцээд хуралдааны 05 дугаар тогтоолыг батлан Хууль зүй дотоод хэргийн яамны мэдээллийн нэгдсэн санд бүртгүүлэхээр хүргүүлэв.
5. Сүм хийд байгуулах хүсэлтийн тухай аймгийн Засаг дарга Ж.Батжаргал мэдээлэл, сүм хийд байгуулах хүсэлтүүдэд Хурлын Нутгийн удирдлага, хууль хяналтын хорооноос хийсэн дүгнэлтийг хэлэлцээд Зуунмод, Батсүмбэр, Дэлгэрхаан сумдын нутаг дэвсгэрт шашны сүм хийд байгуулах талаар нэр бүхий 5 иргэн өргөдөл хүсэлт гарган, холбогдох баримт бичгийг бүрдүүлэн ирүүлсэн бөгөөд тус материалуудыг судлаж үзэхэд Монгол улсын Төр, сүм хийдийн харилцааны тухай хуулийн зарим заалт болон аймгийн ИТХ-ын Тэргүүлэгчдийн 2009 оны 12 дугаар тогтоолоор батлагдсан “Аймгийн нутаг дэвсгэрт шашны сүм хийд байгуулахад зөвшөөрөл олгох, хяналт тавих журам”-ыг зөрчсөн, тавигдах шаардлагыг хангаагүй байна гэж үзэн шашны сүм хийд байгуулах талаар хүсэлт ирүүлсэн иргэд нь зохих хууль, тогтоомжийн холбогдох заалтыг зөрчин үйл ажиллагаа явуулж байна гэж үзэн Батсүмбэр сумын 1-р багт мусулман шашны үйл ажиллагаа явуулах “Бирлик” сүм,  Зуунмод сумын Баянхошуу багт христийн шашны үйл ажиллагаа явуулах “Баянхошуу” сүм, буддын шашны үйл ажиллагаа явуулах “Дашнамдолин” хийд, Баруун Зуунмод багт христийн шашны үйл ажиллагаа явуулах “Тэнгэрийн хонх” сүм, Дэлгэрхаан сумын Дуут хуримт багт буддын шашны үйл ажиллагаа явуулах “Норовчойнпиллин” хийдүүдэд сүм хийд байгуулах, үйл ажиллагаа явуулах зөвшөөрөл олгох боломжгүй гэж үзэн Хуралдааны 06 дугаар тогтоолыг батлан гаргаж  төр сүм хийдийн харилцааны тухай хууль, аймгийн ИТХ-ын Тэргүүлэгчдийн 2009 оны 12 дугаар тогтоолоор батлагдсан “Аймгийн нутаг дэвсгэрт шашны сүм хийд байгуулахад зөвшөөрөл олгох, хяналт тавих журам”-ыг мөрдүүлж ажиллахыг сумдын иргэдийн Төлөөлөгчдийн Хуралд зөвлөж, аймаг, сумын Засаг дарга нарт даалгав.
-Хурлын Ажлын албанаас Аймгийн ИТХ-ын VIII-р хуралдаанаар батлагдаж гарсан Аймгийн ИТХ-ын VIII хуралдааны “Аймгийн Засаг даргын үйл ажиллагааны хөтөлбөрийн хэрэгжилтийн явцыг дүгнэх тухай” 01 дүгээр тогтоол, “Аймгийн эдийн засаг, нийгмийг 2017 онд хөгжүүлэх үндсэн чиглэл хэрэгжилт дүгнэх тухай”  02 дугаар тогтоол, “Газрын харилцааны талаар 2017 онд хийсэн ажлын чиглэлийн хэрэгжилтэд дүгнэлт өгч, 2018 онд хийх ажлын чиглэлийг батлах тухай” 03 дугаар тогтоол, “Шилжих үлдэгдлээс санхүүжүүлэх арга хэмжээний жагсаалт батлах тухай”  04 дүгээр тогтоол, “Аймгийн нутаг дэвсгэрт согтууруулах ундаа худалдах, түүгээр үйлчлэх, зөвшөөрөл олгох, хяналт тавих журам батлах тухай”  05 дугаар тогтоол, “Сүм хийд байгуулах хүсэлтийн тухай” 06 дугаар тогтоолуудыг  Khural.mn сайт болон Дотоод удирдлагын систем, аймгийн Иргэний танхим дахь Хурлын үйл ажиллагааг сурталчлах самбарт тус тус байршуулан 27 сумын ИТХ-д е-мэйл хаягаар хүргүүлж олон нийтэд сурталчилж мэдээлэв. 
Аймгийн ИТХ-ын VIII-р хуралдааны материалуудыг архив, бичиг хэргийн стандартад нийцүүлэн эмхэтгэж Засгийн Газрын Хэрэг Эрхлэх Газар болон аймгийн Нийтийн номын санд хүргүүлэв.
Аймгийн ИТХ-ын Тэргүүлэгчдийн II-р хуралдааныг 2018 оны 02 дугаар сарын 01-ний өдөр “Соёмбо” танхимд хуралдууллаа. Хуралдаанаар 12 асуудал хэлэлцэж зохих шийдвэрүүдийг гаргалаа.
- Тэргүүлэгчдийн II-р Хуралдаанаар:
1. Аймгийн Засаг даргын үйл ажиллагааны хөтөлбөрийн хэрэгжилтийн явц, эдийн засаг, нийгмийг 2017 онд хөгжүүлэх үндсэн хэрэгжилтийн тухай асуудлыг хэлэлцээд  дүгнэлт гаргуулахаар Хурлын хороодод шилжүүлэв.
2. Газрын харилцааны талаар 2017 онд хийсэн ажлын тайлан, 2018 онд хйих ажлын чиглэл батлах тухай асуудлыг хэлэлцээд Хурлын Байгаль орчин хөдөөгийн хөгжлийн хороонд  шилжүүлэв.
3.Аймгийн 2017 оны төсвийн шилжих үлдэгдэлээс санхүүжүүлэх арга хэмжээний жагсаалтыг батлах тухай асуудлыг хэлэлцээд хурлын хороонд шилжүүлэв.
4. Аймгийн Засаг дарга Ж.Батжаргалын өргөн барьсан хөрөнгө шийдвэрлүүлэх тухай асуудлыг хэлэлцээд  “Хөрөнгө шийдвэрлэх тухай”  тогтоолыг батлан гаргав.
5.Хөдөлмөрч манлай ахмад шалгаруулах тухай асуудлыг хэлэлцээд Арван долдугаар жарны “Тийн унжлагат” хэмээх шороон нохой жилийн Цагаан сарын баярыг тохиолдуулан аймгийн эдийн засаг, нийгмийн салбарт олон жил үр бүтээлтэй хөдөлмөрлөж, өөрсдийн ажлын арга барил, туршлагыг залуу үедээ өвлүүлэн үлгэр жишээ болж буй  Алтанбулаг сумын харъяат өндөр настан Намсрай овогтой Дуламсүрэн, Зуунмод сумын харъяат өндөр настан Даржаа овогтой Найдан, Бүрэн сумын харъяат өндөр настан Нацаг овогтой Цэнддаваа, Жаргалант сумын харъяат өндөр настан Жамъянхорлоо овогтой Удвал, Баянцогт сумын харъяат өндөр настан Жамц овогтой Нармандах, Эрдэнэсант сумын харъяат өндөр настан Цэвээндорж овогтой Норжин, Заамар сумын харъяат өндөр настан Балдорж овогтой Дамбажав, Зуунмод сумын харъяат өндөр настан Сансрай овогтой Пүрэвсүрэн, Цээл сумын харъяат өндөр настан Цэрэнпил овогтой Чулуун нарыг шалгаруулав.
6.Аймгийн нутаг дэвсгэрт согтууруулах ундаа худалдах түүгээр үйлчлэх зөвшөөрөл олгох хяналт тавих журам батлах тухай асуудлыг хэлэлцээд Хурлын хороонд шилжүүлэв.
7.Сүм хийд байгуулах хүсэлтийн тухай асуудлыг хэлэлцээд Хурлын хороонд шилжүүлэв.
8.Аймгийн ИТХ-ын 8 дугаар хуралдааны хэлэлцэх асуудалд нэмэлт оруулах тухай асуудлыг хэлэлцээд “ Хуралдааны асуудалд нэмэлт оруулах тухай ” тогтоолыг батлав.
9.Шүүхийн шийдвэрийг гүйцэтгүүлэх тухай асуудлыг хэлэлцээд аймгийн ИТХ-ын нарийн бичгийн даргаар ажиллаж байсан Д.Батбаярыг томилох боломжгүй гэж үзэн холбогдох шийдвэрийг батлав.
10. Төрийн дээд одон медальд уламжлах тухай асуудлыг хэлэлцээд “Төрийн дээд одон медаль”-д уламжлах тухай тогтоолыг батлав.
11.Төлөөлөгч томилох тухай асуудлыг хэлэлцээд Бүгд Найрамдах Солонгос Улсын Бие даасан Чэжү хотод 2018 оны 03 дугаар сарын 02-07-ны өдрүүдэд Монгол Улсын Төв аймгийн иргэдийн Төлөөлөгчдийн Хурлын Төлөөлөгч нарын албан ёсны айлчлал, хоёр талт уулзалт зөвлөгөөнд оролцох төлөөлөгчдийн нэрсийг тогтон төлөөлөгчдийг томилов.
Тус хуралдаанаар 7 тогтоол батлан 6 асуудлыг Хурлын хороодод шилжүүлэв. 
Аймгийн ИТХ-ын Тэргүүлэгчдийн ээлжит бус хуралдаан 2018 оны 02 дугаар сарын 05-ны өдөр “Соёмбо” танхимд хуралдаж Хурлын хуралдаанаар хэлэлцэх 6 асуудлуудад холбогдох санал дүгнэлт гаргасан Хурлын хороодын дүгнэлтийг сонсож аймгийн ИТХ-ын VIII хуралдаанд мэдүүлэхээр тогтов. 
Тэргүүлэгчдийн ээлжит бус хуралдаанаар аймгийн Засаг даргын өргөн мэдүүлсэн Жендэрийн эрх тэгш байдлыг хангах талаар 2017 онд хийсэн ажлын тайланг хэлэлцээд “Жендэрийн эрх тэгш байдлыг хангах үйл ажиллагааны явц, үр дүнгийн тухай” 2017 оны  тайлан 76.1 хувийн биелэлттэй байх тул “Тодорхой үр дүнд хүрсэн” гэж дүгнэн “Жендэрийн эрх тэгш байдлыг хангах үйл ажиллагааны явц, үр дүнгийн тухай” тайлан, үнэлгээ дүгнэлтийг  хуулийн хугацаанд нь Жендэрийн үндэсний хороонд хүргүүлэхийг аймгийн Засаг даргад даалган тус  тогтоолыг батлав.
Аймгийн ИТХ-ын Тэргүүлэгчдийн ээлжит III хуралдаан 2018 оны 2-р сарын 22-ны өдөр хуралдаж нийт 6 асуудал хэлэлцлээ.
Үүнд:
1.Аймгийн “Хүндэт иргэн” цол хүртээх тухай асуудлыг хэлэлцээд биеийн тамир спортыг хөгжүүлэх үйлсэд үнэтэй хувь нэмэр оруулж түүний дасгалжуулсан  шавь сурагчид нь аймаг, улс, тив, дэлхий, олимпийн уралдаан тэмцээнүүдэд өндөр амжилт үзүүлж, биеийн тамирын сургалтын орчинг шинэчлэн сайжруулах талаар гаргасан хөдөлмөрийн үр дүнд аймаг, сум болон улсынхаа нэрийг өндөрт өргөсөн амжилтыг бахархан тэмдэглэж Төв аймгийн  Өндөрширээт сумын уугуул Борнуур сумын харъяат биеийн тамирын багш, дасгалжуулагч Дашдоржийн Ичинхорлоод өгөхөөр шийдвэрлэв.
2.Зүүн хойд Азийн нутгийн өөрөө удирдах байгууллагуудын Хурлын дарга нарын уулзалт арга хэмжээ зохион байгуулах ажлын хэсэг байгуулах тухай асуудлыг хэлэлцээд ажлыг хэсгийг томилов.
3.Мал хаваржилт, төл хүлээн авалтын бэлтгэл ажлын явцын талаарх мэдээллийг сонсон хуралдааны тэмдэглэлээр үүрэг өгөв.
4.Аймгийн газар тариалангийн бүс нутаг, түүний заагийг  тогтоох тухай 
5.Ахуйн болон тусгай зориулалтаар агнах, барих ан амьтдын хуваарь батлах тухай 
6.Төрийн дээд одон медальд уламжлах тухай зэрэг асуудлуудыг хэлэлцэж 5 тогтоол батлан хуралдааны тэмдэглэлээр 1 үүрэг өгөв. 
Энэ сард аймгийн ИТХ-ын даргад Ажлын албанд хандсан 24 албан бичиг ирснийг бүртгэн авч хурлын дарга, нарийн бичгийн даргад танилцуулан хариу өгөх шаардлагатай 6 бичигт албан хариуг өгч  ажилласан байна. 
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 18 бичгийг гарган хүргүүлж ажиллалаа. 
Аймгийн ИТХ-ын Ажлын албанаас 2018 оны 2-р сарын 05-нд аймгийн ИТХ-ын Төлөөлөгчдийн мэдлэг чадварыг дээшлүүлэх, тэдэнд арга зүйн туслалцаа үзүүлэх зорилгоор аймгийн ИТХ-ын төлөөлөгчдөд сургалт зохион байгуулж явууллаа.
Тус сургалтыг аймгийн ИТХ-ын дарга Ц.Энхбат нээж эхлүүлсэн бөгөөд УИХ-ын Төсвийн байнгын хорооны зөвлөх Б.Гандулам, Ё.Энхсайхан нар Монгол улсын "Төсвийн тухай хууль"-иар, УИХ-ын Хууль зүйн байнгын хорооны ахлах зөвлөх Б.Баасандорж, Төрийн байгуулалтын байнгын хорооны зөвлөх Б.Батдэлгэр нар Захиргааны ерөнхий хууль, Нийтийн сонсголын хууль, Зөвлөлдөх санал асуулгын тухай хуулиадаар сургалт өгч ажиллаа.
Авлигатай тэмцэх газраас Авлигын эсрэг хууль, Нийтийн албанд нйитийн болон хувийн ашиг сонирхлыг зохицуулах зөрчлөөс урьдчилан сэргийлэх тухай хууль, Хувийн ашиг сонирхлын болон хөрөнгө орлогын мэдүүлгийг бүртгүүлэхэд анхаарах асуудлын талаар сургалт хийлээ.
Мөн төр захиргааны ахмад ажилтан Ш,Цэрэндоо "Төлөөлөгч иргэдээ төлөөлөхүй" сэдвээр аймгийн ИТХ-ын төлөөлөгч, судлаач А.Идэрпүрэв "Шийдвэрийн биелэлт тооцох, хяналт шинжилгээ, үнэлгээ" хийхэд анхаарах асуудлын талаар тус тус сургалт өгч ажиллаа.
Аймгийн ИТХ-ын VI хуралдаанаас 2018 оныг “Үйлдвэрлэл үйлчилгээг дэмжих жил” болгон зарласан бөгөөд “Үйлдвэрлэл үйлчилгээг дэмжих жил” –ийн нээлтийн ажиллагааг 2-р сарын 5-ны өдөр хийлээ. Төв аймаг 2017 онд хүрсэн ололт амжилтаа бататган, “Ажилтай, орлоготой иргэн” урианы жилийн ажлын бодлого, үйл ажиллагааны үргэлжлэл болгож, 2018 оныг “Үйлдвэрлэл, үйлчилгээг дэмжих” жил болгон зарлаж, нээлтээ хийлээ. “Үйлдвэрлэл, үйлчилгээг дэмжих” жилд Төр, шинжлэх ухаан, хувийн хэвшил, өрх, иргэдийн хамтын ажиллагаанд түшиглэсэн үйлдвэрлэл үйлчилгээг хөгжүүлэн, нэмүү өртөг шингээсэн бүтээгдэхүүн, үйлчилгээг нэмэгдүүлж, аж үйлдвэрийн бүтцийг төрөлжүүлэн, бүтээмжийг дээшлүүлэх замаар эдийн засгийн тогтвортой өсөлтийг хангаж, ажлын байрыг 14000 хүргэн иргэдээ ажилтай, орлоготой болгох зорилт тавьсан. “Үйлдвэрлэл, үйлчилгээг дэмжих” урианы жилийн нээлтэнд аймгийн ИТХ-ын дарга Ц.Энхбат, Засаг дарга Ж.Батжаргал, ЗГХЭГ-ын ахлах реферэнт П.Энхсайхан Засаг даргын орлогч Д.Мөнхбаатар, ЗДТГ-ын дарга Ч.Сарангэрэл болон аймгийнхаа хөгжлийн төлөө хөдөлмөрлөж, зүтгэж явсан ахмад Хөдөлмөрийн баатрууд, 27 сумын удирдлагууд, иргэд оролцлоо.
Сумдын ИТХ-ын дарга, Засаг дарга, ЗДТГ-ын дарга нарын сургалт, семинарыг Засгийн газрын болон бүх шатны Засаг даргын 2016-2020 оны үйл ажиллагааны хөтөлбөр, аймаг, сумын эдийн засаг, нийгмийг 2018 онд хөгжүүлэх үндсэн чиглэл, “Үйлдвэрлэл, үйлчилгээг дэмжих жил” урианы бодлого хөтөлбөрүүдийн хэрэгжилтийг орон нутагт зохион байгуулахад бодлогоор дэмжиж, арга зүйн зөвлөгөө зөвлөмж өгөх зорилгоор аймгийн ЗДТГ-ын хурлын танхимд зохион байгууллаа. 
Энэ сард аймгийн ИТХ-ын Ажлын албанд Лүн, Заамар сумдын ИТХ-аас сарын ажлын  мэдээгээ ирүүлсэн байна.
Лүн сумын ИТХ-ын Тэргүүлэгчдийн хурал  1 удаа хуралдаж  12 заалт бүхий  4 тогтоол батлан гаргасан байна. Тус сумын ИТХ 2018 оны төлөвлөгөөндөө ИТХ-ын хуралдааныг 2018 онд хуулийн дагуу 3 удаа зохион байгуулж  нийт 13 асуудал хэлэлцэхээр, Тэргүүлэгчдийн  хуралдааныг 12 удаа зохион байгуулж нийт 92 асуудал хэлэлцэхээр төлөвлөж тусган баталсан бөгөөд Тэргүүлэгчдийн 2018 оны төлөвлөгөөг 10 зорилт, 32 хэрэгжүүлэх арга хэмжээтэйгээр баталсан байна.  Тус хуралдаанаар 2018 оныг сумын хэмжээнд “Үйлдвэрлэл - үйлчилгээг дэмжих”  урианы жил болгон зарлаж, урианы жилийн ажлын төлөвлөгөөг хэлэлцэж батласан байна. 
	Суманд үйл ажиллагаа явуулдаг ААН, дэлгүүрүүдээр хяналт шалгалтыг сар бүр зохион байгуулж шалгалтын дүнг ИТХ-ын Тэргүүлэгчдийн хуралдаанаар хэлэлцэж зохих шийдвэрүүдийг гаргасан байна. 
	ГХУСАЗСЗ-өөс хулгайн гэмт хэргээс урьдчилан сэргийлэх  талаар сэрэмжлүүлгийг 300 ш хэвлүүлэн иргэд,  ААН-д тарааж  хяналт шалгалт явуулж илэрсэн зарчлийг арилгуулах арга хэмжээ авч ажилласан байна.
	Лүн сумын ИТХ-ын дарга, нарийн бичгийн дарга нар Төсвийн менежерийн үр дүнгийн гэрээг байгуулсан байна. Улаан Загалмайн хорооноос ирүүлсэн тусламжийн эхний хэсгээс 58 өрхөд өвс, мөнгөн тусламж, тэжээлийн багц зэрэгт хамруулж тараах арга хэмжээг зохион байгуулан ажилласан байна. 
Заамар сумын  ИТХ-ын Тэргүүлэгчдийн хоёрдугаар хуралдаан 2018 оны 02 дугаар сарын 13-ны өдөр хуралдаж 8 асуудлыг хэлэлцэж 8 тогтоолыг  баталсан байна.
Мөн сумын ИТХ-ын Ээлжит бус 12 дугаар хуралдааныг хуралдуулж Хайгуулын тусгай зөвшөөрөлд санал авах тухай асуудлыг  хэлэлцэж зохих шийдвэрийг гарган баталсан байна.
Заамар сумын ИТХ, ЗДТГ, Нутгийн зөвлөлтэйгөө хамтран сар шинийн нэгдсэн золголтыг болон ХААИС –ийн зааланд зохион байгуулж  иргэддээ урлагын тоглолт үзүүлж хүндэтгэл үзүүлсэн байна. 
Сумын ИТХ-ын дарга Ш.Галтбадрах, нутгийн зөвлөлийн дарга Л.Дамбадагва болон ЗДТГ-ын хамт олон ХААИС-ын дэд Захирал Батчулуун, Мал эмнэлгийн сургуулийн Захирал А.Гомбожав нартай уулзалт ярилцлага зохион байгуулж ажилласан байна. 
Заамар сумын ИТХ-ын Төлөөлөгчид, Засаг дарга, Засаг даргын орлогч, Багийн Засаг дарга зэрэг 31 хүний  Хөрөнгө орлогын мэдүүлгийг авч дуусан, ХАС ХОМ-ын тайлангийн маягтуудыг нэгтгэн хугацаанд нь хүргүүлсэн байна.

